
o‘rtasidagi tafovutlarni yuzaga keltirmoqda. Mavjud ta’lim modellari barcha sohalardagi innovatsion
rivojlanish faoliyatiga mos kelgan taqdirdagina taraqqiyotga erishilishi mumkin.

So‘nggi yillarda dunyoning ko‘plab mamlakatlarida davlat organlarining iqtisodiyotni
rivojlantirishdagi harakatlari tufayli oliy ta’lim tizimi va ta’lim xizmatlari bozorini rivojlantirish
muammosiga e’tibor kuchayib borayotgani kuzatilmoqda. Ta’lim sifatining o°sib borishi milliy
innovatsion tizimning takomillashi va mamlakat iqtisodi rivojlanishni ta’minlashning zarur vositasidir.
Shuning uchun dunyo rivojlangan mamlakatlarining iqtisodiy siyosati ta’lim xizmatlari bozorida
innovatsion rivojlanish kontseptsiyasini ishlab chiqish va amalga oshirishga qaratilgan.

Hozirgi sharoit dunyo mamlakatlarining rivojlanishini baholashda iqtisodiyot fani milliy
raqobatbardoshlik kontseptsiyasini etakchi o‘ringa olib chiqadi. Shu nuqtai nazardan, ta’lim tizimi
innovatsion rivojlanishga erishish va jahon iqtisodiyotidagi mamlakatlar iqtisodiy raqobatdoshligini
oshirish borasida hal giluvchi o‘rin tutadi.

Dunyo mamlakatlarining milliy raqobatbardoshlik reytinglarini aniqlash jarayoniga qaratilgan
tadqiqotlar ta’lim tizimining samarali faoliyati mamlakatning raqobatbardoshligi va iqtisodiy
yuksalishining yuqori sur’atlarini ta’minlashi hamda aholi farovonligining oshishiga ta’sir etuvchi
muhim omil ekanligini isbotladi.

Jahon mamlakatlarining dunyo miqyosidagi yoki global raqobatbardoshlik indeksi uchta kichik
indekslarni qamrab oladi va ular o‘n ikkita asosiy guruh ko‘rsatkichlariga asoslanadi.

Xulosa. Oliy ta’lim mehnat bozorining samarali rivojlanishiga, jamiyatdagi turli ijtimoiy
institutlar va tadbirkorlikni taraqqiy etishiga sezilarli ta’sir ko‘rsatadi. Shu jumladan, oliy ta’lim
mamlakatning xalqaro maydonda milliy raqobatbardoshligini ta’minlashning eng muhim omilidir va
binobarin ushbu sektorni rivojlantirishga alohida e’tibor qaratish lozim. Oliy ta’lim tizimi barcha
bosqichlarining barqaror rivojlanishi mamlakat va jamiyat rivojlanishining muhim va ajralmas shartidir.
Oliy ta’limning har tomonlama rivojlanishi malakali ishlab chiqarish, texnologik, innovatsion va
texnikaviy taraqqiyotga intilayotgan davlatlarning iqtisodiy yuksalishi uchun muhim shartdir. Bu holat
jahon iqtisodiyotida global va integratsion jarayonlarning rivojlanishi kontekstida muhim ahamiyat kasb
etmoqda. Bundan tashqari, xalqaro mehnat tagsimotida muhim o‘rinni egallashni va jahon bozorida o‘z
mahsulotlarining raqobatbardoshligini ta’minlashni istagan har bir mamlakat o‘zgaruvchan muhitga tez
moslasha oladigan va mamlakat iqtisodiyoti raqobatbardoshligini oshirish choralarini ta’minlaydigan
yuqori malakali mutaxassislarga ega bo‘lishi shart.

Annotatsiya. Mazkur maqola investitsiya va investitsiya faoliyati tushunchasining
mazmunmohiyati, uning subyektlari hamda investistiya va investitsiya faoliyati turlarining xalqaro va
milliy huquqiy hujjatlar asosidagi tahlilini o°z ichiga oladi.

KIRISH

Bugungi iqtisodiy globallashuv jarayonida investitsion faoliyat har bir davlat iqtisodiyotida
muhim ahamiyatga ega element hisoblanadi. Boisi mazkur faoliyat mamlakatda sanoat ishlab chiqarish
darajasini kengaytirishga va rivojlantirishga, iqtisodiyotning barqaror hamda progressiv o°sishiga
xizmat qiladi. Shu bois investitsion faoliyatni qo‘llab-quvvatlovchi har bir davlat o‘zining bu boradagi
aniq magqsadlarini ifodalovchi yo‘l xaritasini ishlab chigadi. Xususan, mamlakatimizda ham
investitsiyalarni turli sohalarga jalb etish, ularning oqimini kengaytirish, investitsion faoliyatni
rag‘batlantirish bo‘yicha turli reja va dasturlar ishlab chiqildi

Adabiyotlar tahlili

Prof. N.H. Haydarov investitsiyalar mazmun - mohiyatiga quyidagi ta’rifni beradi: “Investitsiya - bu
mulk shaklidan gat’iy nazar, tadbirkorlik asosida faoliyat ko‘rsatayotgan jismoniy va yuridik shaxslar yoki
davlatning iqtisodiy va ijtimoiy samara olish maqsadida o‘z boyliklarini qonun doirasida bo‘lgan har
qanday tadbirkorlik obyektiga sarflashidir”. [1]

Mahalliy iqtisodchi-olimlar tomonidan: «investitsiyalar - pulni saqlash, ko‘paytirish yoki ijobiy
miqdordagi daromadni ta’minlashni hisobga olgan holda uni joylashtirish mumkin bo‘lgan har qanday
vosita sifatida ifodalanadi». Xorijlik iqtisodchi-olimlardan U.Sharp, K Eklund, Kempbell R.Makkonell,
Stanli L. Bryu kabilar investitsiyalarning mazmun-mohiyati yuzasidan turlicha tariiflami bayon etishgan.
Jumladan, Nobel mukofotining iqtisodiyot bo‘yicha laureati (1990 yil) U.Sharp ta’kidlashicha:
«investitsiyalar kelgusida (ehtimol, nomuayyan) qiymatlik olish maqsadida hozirgi vaqtda muayyan
giymatlikdan voz kechishdir» [2]

Shved iqtisodchi-olimi K Eklund fikricha: «investitsiya - bu kelajakda ko‘proq iste’mol qilish
sharoitiga ega bo‘lish uchun ertangi kunga qoldirilgan narsa. Uning bir qismi hozirda ishlatilmasdan
zaxiraga qoldiriladigan iste’mol buyumlari bo‘lib, boshqa qismi esa bu ishlab chiqarishni kengaytirishga
yo‘naltirilgan resurslardir»

Muhokama va natijalar

Investitsion faoliyat tushunchasi investitsiya hamda investor kabi tushunchalarga asoslangan
bo‘lib, bu bo‘yicha to‘liq tasavvurga ega bo‘lish uchun dastlab mazkur tushunchalar haqida so‘z yuritish
maqsadga muvofiq hisoblanadi. “Investitsiya” atamasi lotincha so‘zdan olingan bo‘lib, “invest”, ya’ni
“qo‘yilma” degan ma’noni anglatadi. Umuman olganda, investitsiya deganda foyda olish yoki boshqa
foydali maqsadga erishish uchun tadbirkorlik yoki boshqa faoliyatga jalb qilinadigan pul mablag‘lari,
gimmatli qog‘ozlar, moddiy va nomoddiy boyliklar, shu jumladan, mol-mulkka bo‘lgan huquqlar
nazarda tutiladi.

O‘zbekiston Respublikasi va Turkiya Respublikasi o‘rtasidagi investitsiyalarni o‘zaro
rag‘batlantirish va himoya qilish to‘g‘risidagi ikki tomonlama shartnomada “Investitsiya” atamasi
Ahdlashuvchi tomon davlati hududida davomiy iqtisodiy aloqalar o‘rnatish maqsadida uning
qonunchiligiga muvofiq qo‘lga kiritilgan va investitsiya xususiyatlariga ega bo‘lgan tadbirkorlik
faoliyati bilan bog‘liq har qanday turdagi aktivni anglatishi nazarda tutilgan. Va nihoyat, O‘zbekiston
Respublikasining “Investitsiyalar va investitsiya faoliyati to‘g‘risida”gi 2019-yil 25-dekabridagt Qonuni
3-moddasiga muvofiq investitsiyalar — investor tomonidan foyda olish maqsadida ijtimoiy soha,
tadbirkorlik, ilmiy va boshqa faoliyat turlari obyektlariga tavakkalchiliklar asosida kiritiladigan moddiy
va nomoddiy boyliklar hamda ularga bo‘lgan huquglar, shu jumladan intellektual mulk obyektlariga
bo‘lgan huquqlar, shuningdek reinvestitsiyalar — deb bayon etilgan. Bizning fikrimizcha, investitsiya
deganda avvalo, iste’moldan ortgan moliyaviy vositalar hamda boshqa mol-mulklarni foydali natijaga
erishish uchun qonun bilan ta’qiglanmagan har qanday faoliyatga jalb qilish, harakatga keltirishdir.
Muayyan sohaga investitsiya kiritish bevosita investitsion faoliyat natijasida amalga oshiriladi.
Investitsion faoliyat investitsiyaga nisbatan keng tushuncha bo‘lib, u o‘z ichiga investitsiya loyihalarini
amalga oshirish bilan bog‘liq jarayonlarni qamrab oladi. Investitsion faoliyat haqida turli iqtisodiy va
yuridik adabiyotlarda xilm-xil fikrlar keltirib o‘tiladi. Jumladan, A N.Alekseyev investitsion faoliyatni
investornining daromad olish yoki boshqa foydali natijaga erishish maqgsadida investitsiya qo‘yilmalari
bilan bog‘liq harakatlari sifatida tavsiflaydi[3]

Investitsiya va investitsion faoliyat tushunchalari bir-biri bilan mustahkam bog‘liq bo‘lib, mazkur
faoliyat tor va keng ma’noda talqin qilinadi. Investitsion faoliyat tor ma’noda investitsiya qo‘yilmalarini

biror bir sohaga yo‘naltirish va shu orqali kapital hajmini o°zgartirish jarayonini ifodalasa, keng ma’noda
foyda olish maqgsadida sarmoyalarni investitsiya obyektiga joylashtirish bilan bog‘liq harakatlar
yig‘indisini ifodaydi. Ba’zi bir mualliflar investitsiya faoliyatini shartli ravishda ikki bosqichga
ajratilgan harakatlar turi sifatida tushunishni taklif gilishadi. Birinchi bosqich bo‘sh turgan mablag‘arni
investitsiya sifatida kiritish haqida qaror qabul qilishdan boshlanadi. Daromad olish nuqtai nazaridan
samarali kapital kiritish obyekti qgidirilgandan so‘ng, investitsiya shartnomasi tuziladi, ya’ni muayyan
qidirish va mablag‘larni kiritish fakti mustahkamlanadi[4].Shunday qilib moddiy va nomoddiy
mablag‘ga investitsiya maqomi beriladi. Ikkinchi bosqich o‘z ichiga investitsiya shartnomasiga muvofiq
investitsiyalarni amalga oshirishga doir amaliy harakatlarni qamrab oladi. Bu jarayonda investitsiya
faoliyati har bir ishtirokchisining funksiyasi va o‘z vakolatlarini amalga oshirish shakllari aniqlanadi.
Shuningdek, rivojlanayotgan iqtisodiyotda investitsiyalarning aksariyat qismi real investitsiyalarni,
rivojlangan iqtisodiyotda esa investitsiyalarning eng ko‘p qismi moliyaviy investitsiyalarni tashkil etib,
moliyaviy investitsiyalarning rivojlanishi real investitsiyalarni o‘sishiga xizmat qiladi.
Investitsiyalarning mazkur shakllari bir-biri bilan raqobatlashuvchi emas, balki birbirini to‘ldiruvchi
hisoblanadi [5]

XULOSA

Xulosa qilib aytganda, investitsiya foliyati bu har qanday jismoniy va yuridik shaxslar,
shuningdek xorijiy davlat fuqarolari va yuridik shaxslari kabi investitsiya subyektlari tomonidan
daromad olish, mavjud kapitallarni ko‘paytirish yoki boshqa foydali natijalarga erishish maqsadida turli
faoliyat sohalariga kapitallarni joylashtirish va ularni boshqarish yuzasidan amalga oshiriladigan amaliy
harakatlar majmuidir. Shu nuqtai nazardan aytish joizki, investitsiya faoliyat tushunchasining
mazmunida investitsiyalash maqsadi, obyekti va uning yo‘nalishlari, investitsiyalash bilan bog‘liq
tashkiliy-huquqiy harakatlar va nihoyat, muayyan ijobiy samara (foyda) olish motivi yotadi. Investistiya
faoliyatining tasniflanishi esa investorlar tomonidan kapital qo‘yilamalarning maqsadini hamda
obyektini aniqlashda, kapital qo‘yilayotgan soha yuzasidan aniq tassavurga ega bo‘lishga, ular xususida
kengroq obyektiv ma’lumotlar olishga imkon beradi.

Abstract Investitsiyalar korxonalarni rivojlantirish, mamlakatda moliyaviy savodxonlik bilan
birgalikda iqtisodiy o‘sishni ta’minlashning bosh omillaridan biridir.

Igtisodiyotning barqaror va mutanosib rivojlanishi, aholi turmush darajasi va farovonligining
oshishi ko‘p jihatdan fuqarolarning iqtisodiy hodisa va jarayonlarga ongli ravishda munosabatda
bo‘lishi, iqtisodiy tafakkur va ko‘nikmalarning rivojlanishiga bog‘liq. Chunki, fuqarolar qanchalik
yugqori iqtisodiy faollik va moliyaviy savodxonlikka ega bo‘lsa, ularning iqtisodiy faoliyati, hayotning
turli jabhalarida gabul qilayotgan qarorlari shu darajada samarali bo‘ladi. Aynigsa, moliyaviy
savodxonlik mamlakatdagi ishbilarmonlik muhitining rivojlanishiga, Makro va mikro ko‘lamda
investitsiyalarning kiritilishi va to‘g‘ri yo‘naltirish asosidir.

